
   Шап-шур кайăксем — юратнă юррăмсем,

Мĕн-ма çунат çапса текех вĕçсе килместĕр.

Асамлă кайăксем, çӳлтен-çӳле вĕçсе,

Мана хăвăрпала вĕçме текех чĕнместĕр.



Сисмерĕм те, çу ăшшине хăваласа,

Кĕр сиввисем ман йăвана та тытса илчĕç.

Ӳстернеччĕ чунра, сиплевлĕ шыв сапса,

Илемлĕ чечексем, вĕсем те шанса пĕтрĕç.



Шап-шурă кайăксем — асамлă кайăксем,

Ăçта вĕçсе кайса, курăнмиех çухалтăр.

Чун-чĕрере ӳстернĕ шура чечексем

Мĕн-ма çапла шанса ытла та час хуралтăр.



Кĕр сивисем, хĕвелсĕр çумăрлă кунсем...

Çапах чун-чĕрере упратăп эпĕ шанчăк.

Иртеççĕ сивĕсем, килеç çурхи кунсем,

Çунат çапса, ман юррăмсем те килĕç шавлăн.

